
ai xa algun tempo que se

comezou a falar da poesia

dos noventa, dos poetas
dos noventa, utilizando ou non
esta denominaciéon que segue o
modelo doutra que designaria aos
poetas da xeracion inmediata-
mente anterior: poesia/poetas dos
80. O que esta claro é que co ini-
cio desta década en que andamos
comezou a publicarse poesia
novamente, despois dun periodo
de grande auxe da narrativa, en
que ademais foi significativo que
moitos poetas comezaron a publi-
car as sUas primeiras novelas e
relatos.

Publicaban voces conecidas
pero tamén comezaban a apare-
cer voces novas, intuidas en
Olishos ou nas publicacions colec-
tivas que editaba Edicions do
Dragon, e que agora aparecia en
forma de libro, moitas veces con
motivo de acadar un premio litera-
rio.

Non é allea a esta situacién a
aparicion de Espiral Maior, cunha
coleccion adicada en exclusiva a
publicacién de poesia, e a existen-
cia de premios literarios para auto-
res noveis: O Espiral Maior de
poesia que lle foi concedido a
Rafael Lema, Francisco Souto,
Martin Veiga, Cristina Cabada,
Enmma Couceiro, ou o despareci-
do Fermin Bouza Brey, concedido
a Rafa Villar, Yolanda Castano,
Isolda Santiago. Non é doado
establecer os trazos que identifi-
quen a esta nova poesia por dife-
rentes motivos, fundamentalmente
porque a produccion poética de
cada un dos autores e das autoras
é moi diferente entre si, e se dificil
é definilos, tamén o ¢é diferencialos
da produccion poética precedente.
Ainda asi considero bastante
acertados dous trazos expostos
por Emilio Insua: desbarroquiza-
cion das formas e sinceridade e
desapaixonamento da expresion,
entendendo este trazo como con-
secuencia do primeiro e como
impresion producida no lector ou
lectora, lonxe da sensacion de dis-
tanciamento e frialdade que pro-
ducirian outros textos. Tamén é
certo que considero estes dous
trazos fundamentais & hora de
falar da produccién poética de
determinados autores ou autoras
buscadores da conexién co lector,
un lector perdido na escuridade e

De esquerda e dereita: Rafa Villar, Emma

Couceiro, Yolanda Castano, Marta
Dacosta, Eduardo Estévez e Paco Souto
tras un recital realizado na Aula de Cultura
de Betanzos.

no frio que lle terian producido
certa clase de poesia. Non se
trata de trivializar, non se trata
de popularizar no peor sentido
da palabra, tratase de conectar,
de comunicar, de chegar a
alguén, a alguén mais ca unha
pequena elite.

Para min haberia outro trazo,
ainda que recofiezo que non é
moi relevante, a maior brevidade
do poema e do verso en xeral, con
respecto a textos de autores ante-
riores. Neste sentido chamoume a
atencién nun recital na Facultade
de Xornalismo en que recitaron
persoas moi novas (de 18 a 22
anos aproximadamente) que os
seus poemas eran ainda mais
breve cés nosos, e moito mais
cotids en canto aos temas que tra-
taban.

Os temas, e aqui tamén
atopo unha revalorizacién dos
temas sociais, non s6 pola sua
presencia, sendn tamén polo seu
tratamento. E isto xunto aos
temas de sempre, os dos 80, 70,
ldade Media, os temas universais.
Os autores e as autoras mais
novos non sempre afrontan o feito
poético en solitario, nos noventa
hai unha especie de sentido
colectivo que da lugar & existencia
de diferentes agrupacions entre
as que destacaremos o Batallon
literario da Costa da Morte, agru-
pacion literaria que engloba aos
autores e autoras desta comarca
e que ten servido como auténtica
dinamizadora do feito poético e da
incentivacion da escrita entre os
mais novos. O colectivo Un medio,
en Cee, Blas Espin, na Ponte do
Porto e os que esquezo. En cohe-
rencia con este sentido colectivo
esta Edicions do Dragon, que
nacia a fins dos 80 coa edicion de
antoloxias poéticas de xeito non
comercial, en carpetas de follas
caligrafiadas e fotocopiadas,

cunha distribucion  ocasional
dependente da vontade de quen
levaba adiante ese proxecto, e
que ainda segue, publicando aos
mais novos e as mais novas. E os
recitais, 0os continuos recitais en
gue nos imos atopando hoxe uns
e mana outros e que nos fan cada
dia un grupo mais compacto e
consolidado, os recitais aos que
non renunciamos baixo ningunha
circunstancia (moitas veces sen
dietas, sen cachet) e que quere-
mos que sigan existindo sempre e
aos que asistimos con moita von-
tade e ilusiéon. Son tan importantes
como aumentar o numero de
exemplares dunha edicién ou
facer unha publicidade coidadosa
da obra poética dun autor. Na
poesia dos 90 hai un feito singular
e é o0 da aparicion da voz poética
de Maria Xosé Queizan, que ata
ese momento non publicara poe-
sia, e que contribuiu enriquecedo-
ramente ao panorama poético dos
ultimos anos anovando a tematica
da poesia e a linguaxe, desde
unha perspectiva feminina, nunha
liha semellante a doutras autoras
como Maria Xesus Pato, quen
ainda non pertencendo a esta
poesia dos 90, se somos rixidos
ao aplicar o concepto cronoldxico
da xeracién, esta moi proxima
destes poetas, mesmo por ser nos
noventa cando comezou a publi-
car os seus libros. E chegamos asi
a un punto importante: a poesia de
muller. A practica totalidade de

quen se ten parado a analizar a
poesia galega dos anos 90 coinci-
de en sinalar a importancia da
poesia feita por mulleres, polo seu
numero e pola sua calidade, che-
gando nalguns casos a indicar que
esta seria unha corrente poética
mais entre outras innovadoras,
clasicistas, etc. E innegable a
presencia da muller, o seu incre-
mento numérico, a calidade da
sua produccccion, a innovacion
a que esta sometendo a poesia
desde unha optica feminista que
afecta aos temas tratados e a
forma en que se tratan: o amor, a
recuperacion das antepasadas, en
coherencia coa reivindicacion do
papel da muller, a linguaxe non
sexista ... Sen embargo tefo pani-
co da alegria con que en ocasions
se fai referencia a este feito, como
algo consolidado e acadado, como
o final da loita pola adquisicion
dun nicho poético. E penso que
non se trata diso e que ainda hai
moito que facer, porque ainda non
somos tantas, parellamente a
como aumenta o numero de mulle-
res que escriben poesia aumenta
tamén o de homes, polo que ata é

posible que as proporcions se
mantenan. E ese feito de encaixo-
narnos, “poesia de muller”, falar
da poesia producida por mulleres
como representativa da lina poéti-
ca de “poesia de muller’, e que
estas mulleres non aparezan des-
pois cando se fala doutras lihas
poéticas, € unha sensacion estra-
na de ghetto, de nicho poético ao
que somos destinadas sen poder
competir coa universalidade dos
poetas da nosa literatura, homes,
mulleres ou androides. Estamos
aqui e queremos compartir
opcions poéticas con homes e
mulleres, queremos feminirrevo-
lucionar o mundo da poesia e
estamolo facendo, e tamén quere-
mos ser consideradas polo que
dicimos e polo que escribimos,
sen que entren en combinacion
outros parametros innecesarios.

